REZIME RADA

Magistarski rad na temu “Upotreba novih medija u odnosima s javnostima političkih partija” obuhvata analizu upotrebe novih medija  u odnosima s javnostima političkih partija u BiH, zemljama regiona: Srbiji, Hrvatskoj, Crnoj Gori, te zemljama Zapada: Njemačkoj, Velikoj Britaniji i Americi. Istraživanje je bazirano na upotrebi web stranica ali i novomedijskih uređaja poput digitalnih kamera, mikrofona, kompjutera, interneta, web-a i prikaznih uređaja, u odnosima s javnostima političkih stranaka.

Cilj istraživanja bio je utvrditi koliko se novi mediji koriste u odnosima s javnostima političkih partija u Bosni i Hercegovini u odnosu na njihovu upotrebu u iste svrhe u regiji i razvijenim zemljama, odnosno kakvu poziciju u odnosu na druge zauzimamo u ovoj oblasti. 

Magistarski rad napisan je na 228 stranica i sastoji se iz deset dijelova: Uvod, Fenomenologija političkog organiziranja –političke partije, Komunikacija –osnovna značajka političkih partija, Mediji, Odnosi s javnošću –osnova djelovanja političkih partija, Analiza web stranica političkih partija u BiH, Hrvatskoj, Srbiji, Crnoj Gori, Njemačkoj, Velikoj Britaniji i SAD, Interpretacija rezultata analize web stranica političkih stranaka prema odabranim kriterijima, Interpretacija rezultata analize  web stranica pojedinačno po političkim strankama, Interpretacija rezultata analize  prema obilježjima i trendovima, Interpretacija rezultata istraživanja dobijenih metodom anketiranja, te Zaključci istraživanja.

Prvi dio rada je posvećen političkim odnosima s javnostima, te pojmu politike i političkih partija.  Poseban naglasak je stavljen na političke partije Bosne i Hercegovine budući da one čine bazu istraživanja u ovom radu. 

Komunikacija, mediji, novi mediji  i odnosi s javnostima takođe su ključni elementi  istraživanja te su obrađeni u poglavljima II, III i IV, a ujedno predstavljaju i uvod za istraživanje web stranica političkih partija Bosne i Hercegovine, zemalja regiona i Zapada. Nakon istraživanja prezentovani su rezultati analize web stranica, kao i njihova interpretacija. Anketa uposlenika u odnosima s javnostima političkih partija, njihovih rukovodilaca, te građana je takođe sastavni dio istraživanja provedenog u okviru rada, pa su predstavljeni i rezultati provedenih anketa. Na kraju, u Zaključcima zbirno su prezentovani rezultati  istraživanja, te  potvrđena generalna hipoteza postavljena u Uvodu ovog rada. 

